
Na osnovu člana 22 Statuta Brčko distrikta BiH - prečišćeni tekst (Službeni glasnik Brčko
distrikta BiH, broj 2/10), Skupština Brčko distrikta BiH, na 16. redovnoj sjednici održanoj 24.
jula 2013. godine, usvaja

ZAKON
O IZMJENAMA I DOPUNAMA ZAKONA O INSPEKCIJAMA

BRČKO DISTRIKTA BOSNE I HERCEGOVINE

Član 1

U Zakonu o inspekcijama Brčko distrikta  Bosne i Hercegovine (Službeni glasnik Brčko
distrikta  Bosne i Hercegovine, brojevi 24/08 i 25/08) u članu 15 stav 3 mijenja se i glasi:
„(3) O radu Inspektorata u prethodnoj i tekućoj godini šef Inspektorata podnosi kvartalni i
godišnji izvještaj Vladi, pri čemu godišnji izvještaj podnosi najkasnije do 31. marta tekuće
godine.“

Član 2

U članu 68 stavu 1 tačka d) mijenja se i glasi:
„d) inspektor rada“.

Tačka e) ovog stava mijenja se i glasi:
„e) geodetski inspektor“.

Član 3

U dijelu sedam naziv glave V mijenja se i glasi: „GLAVA V. INSPEKCIJA RADA“.

Član 4

Član 75 mijenja se i glasi:
„Član 75

(Oblasti nadzora inspekcije rada)

(1) Inspekcija rada vrši inspekcijski nadzor nad primjenom zakona i propisa koji se odnose na:
a) zaključivanje i prestanak ugovora o radu;
b) prava, obaveze i odgovornosti poslodavca i radnika za vrijeme trajanja ugovora o

radu;
c) zapošljavanje stranaca;
d) ostvarivanja prava na štrajk;
e) rad vijeća zaposlenih;
f) zapošljavanje i prava za vrijeme nezaposlenosti i uslove za njihovo ostvarivanje,

vođenje evidencije i druga pitanja od značaja za organizovano zapošljavanje;
g) kolektivne ugovore i opće akte poslodavca;
h) sigurnost i zaštitu zdravlja na radu;
i) primjenu propisanih mjera sigurnosti i zaštite zdravlja na radu u projektnoj

dokumentaciji, za radne i pomoćne prostorije i tehničko-tehnološke procese;
j) primjenu propisa pri projektovanju i proizvodnji sredstava rada;
k) dokumentaciju za sredstva rada iz uvoza;
l) redovno održavanje i ispitivanje sredstava rada, fizičkih, hemijskih ili bioloških

štetnosti, gromobranske i električne instalacije;
m) osiguranje uslova za rad zaposlenih, izloženost riziku i štetnostima i preduzete mjere za

njihovo otklanjanje;
n) osiguranje i provođenje zdravstvene i psihofizičke zaštite zaposlenih, u zavisnosti od

tehničko-tehnološkog procesa rada;
o) obučenost zaposlenih iz oblasti sigurnosti i zaštite zdravlja na radu na radnom mjestu i

tehničko-tehnološki proces rada;
p) korištenje sredstava za ličnu zaštitu;
q) kontrolu pravnih lica koja se bave periodičnim pregledima i ispitivanjima iz oblasti

sigurnosti i zaštite zdravlja na radu;
r) povrede na radu.

(2) Inspektor rada obavlja i druge inspekcijske poslove određene zakonom i posebnim
propisima“.

Član 5
Član 76 mijenja se i glasi:

„Član 76
(Ovlaštenja i dužnosti inspektora rada)

(1)  Inspektor rada u vršenju inspekcijskog nadzora ima ovlaštenje i obavezu da:
a) izvrši uvid u opće i pojedinačne akte, evidencije i dokumentaciju koji su od značaja

za ostvarivanje prava i obaveza radnika i poslodavca;
b) zatraži i pregleda isprave na osnovu kojih se može utvrditi identitet odgovornih lica

i lica zatečenih na radu;
c) izvrši saslušanje i zatraži izjave od odgovornih lica u vezi sa zahtjevima radnika za

zaštitu prava ili ako inspektor na drugi način sazna za povredu propisa i prava
radnika;

d) izvrši uviđaj na mjestu povrede ili smrti radnika ili drugih lica, ne ometajući
istražne radnje drugih nadležnih organa;

e) izvrši  uvid  u  objekte,  gradilišta,  postrojenja,  uređaje,  instalacije  i sredstva za rad
kao i druge predmete koji su u vezi s mjerama zaštite na radu u slučaju
ugrožavanja  života  i  zdravlja  ljudi  ili imovine  veće vrijednosti,  najavljeno  i
nenajavljeno,  bez  obzira  na  radno  vrijeme.

(2) Inspektor rada je ovlašten da preduzme i druge mjere i radnje.“

Član 6

U dijelu sedam naziv glave VI mijenja se i glasi: „GLAVA VI. GEODETSKA
INSPEKCIJA“.

Član 7

Član 77 mijenja se i glasi:
„Član 77

(Oblasti nadzora geodetske inspekcije)

(1) Geodetska inspekcija obavlja inspekcijski nadzor nad provođenjem zakona i propisa koji
se odnose na:

a) premjer;
b) održavanje premjera katastra zemljišta;
c) uspostavu katastra nekretnina;
d) katastarski premjer;
e) uspostavu i održavanje katastra komunalnih uređaja;
f) uspostavu i održavanje katastra kućnih brojeva, ulica, trgova, naselja i evidencija

prostornih jedinica;
g) izradu i održavanje geodetskog informacionog sistema;
h) rad Odjeljenja, ovlaštenog geodeta, geodetskog preduzeća i geodetskog preduzetnika.

(2) Geodetski inspektor je ovlašten da preduzme i druge mjere i radnje.“

Član 8

Član 78 mijenja se i glasi:
„Član 78

(Ovlaštenja i dužnosti geodetskog inspektora)

(1) U vršenju inspekcijskog nadzora geodetski inspektor ovlašten je i dužan da:
a) vrši inspekcijski nadzor nad primjenom zakona koji se odnosi na premjer i katastar

nekretnina prilikom obavljanja poslova iz djelokruga rada Odjeljenja, ovlaštenog
geodeta, geodetskog preduzeća i geodetskog preduzetnika;

b) o radnjama preduzetim u vršenju inspekcijskog nadzora sastavlja zapisnik;
c) na osnovu utvrđenog stanja donosi odgovarajući akt i o preduzetim mjerama pismeno

obavještava podnosioca inicijative i druge organe u nadležnom postupku.

(2) Geodetski inspektor ovlašten je preduzimati i druge mjere i radnje određene zakonom i
drugim propisima.“

Član 9

U dijelu sedam dosadašnje glave:  IX, X, XI, XII, III, XIV, XV, XVI, XVII, XVIII, XIX, XX,
XXI i XXII postaju glave VIII, IX, X, XI, XII, XIII, XIV, XV, XVI, XVII, XVIII, XIX, XX i
XXI.

Član 10

U članu 91 stavu 1 iza tačke c) dodaje se nova tačka d) koja glasi:
„d) obrazovanje u visokoškolskim ustanovama;“.

Dosadašnje tačke d), e), f), g), h), i), j), k), l), m), n), o), p) i r), postaju tačke e), f), g), h), i),
j), k), l), m), n), o), p), r) i s).

Član 11

Iza člana 112 dodaje se novi član 112a koji glasi:

„Član 112a
(Ograničavajuće odredbe)

U članu 2 stavu 2, članovi 6, 7 i 8 ovog zakona primjenjivat će se od 1. 7. 2013. godine.“.

Član 12

U članu 114 iza stava 1 dodaju se stavovi 2 i 3 koji glase:

„(2) Službenici imenovani na poziciju inspektor za rad i radne odnose i inspektor zaštite na
radu, raspoređuju se na poziciju inspektor rada.

(3) Gradonačelnik je dužan u roku od 15 dana od dana stupanja na snagu ovog zakona,
donijeti rješenje o raspoređivanju službenika iz stava 2 ovog člana.“

Član 13

Ovaj zakon stupa na snagu osmog dana od dana objavljivanja u Službenom glasniku Brčko
distrikta BiH.

Broj: 01-02-152/13
Brčko, 24. 7. 2013. godine

PREDSJEDNIK
SKUPŠTINE BRČKO DISTRIKTA BiH

Đorđa Kojić


